
   Каçар мана

Телей мĕнне пĕлменшĕн,

Каçар мана

Пĕлменшĕн юратма.

Каçар мана

Хама тытма пĕлменшĕн,

Килсем, килсем халь манăн ытама.



Сан çумăнта

Çĕн уйăх пек çуталнă,

Кăштах сивлек пулнишĕн

Ан кала.



Сан умăнта

Шур акăш пек утайнă,

Кăштах мăнаçланнишĕн —

Ан ятла.



Тахçан çуталнă пек

Текех çуталмăп

Çĕн уйăх пур пĕр кивелет пулсан.

Шур акăш пек чăмсан —

Ишсе тухаймăп.

Шывран та тарăн

Юрату пулсан.

  